ՀԻՄՆԱՎՈՐՈՒՄ
«ԱՆՏԱՌԱՅԻՆ ՈԼՈՐՏԻ ԲԱՐԵՓՈԽՈՒՄՆԵՐԻ ՀԱՅԵՑԱԿԱՐԳԻՆ, ՌԱԶՄԱՎԱՐՈՒԹՅԱՆԸ և ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Անհրաժեշտությունը` Հայաստանի Հանրապետությունում քայքայված անտառային ռեսուրսների վերականգնումը, անտառածածկի ավելացումը, անտառների բնապահպանական, սոցիալական և տնտեսական նշանակության գործառույթների պահպանումն ու զարգացումը, պաշարների շարունակական և արդյունավետ օգտագործումը ներկայումս համարվում են գերակա խնդիրներ, որով էլ պայմանավորված է ոլորտում բարեփոխումների իրականացման անհրաժեշտությունը:
Ընթացիկ իրավիճակը և խնդիրները` Հայաստանի Հանրապետության գյուղատնտեսության նախարարությունն անտառների կառավարման գործառույթներ է իրականացնում անտառային հողերի շուրջ 75 %-ի վրա, իսկ 25 %-ի վրա այն իրականացնում է Հայաստանի Հանրապետության բնապահպանության նախարարությունը:
Հայաստանի անտառային ոլորտի ֆինանսական վերլուծությունը ցույց է տալիս, որ ներկայումս ոլորտին անբավարար քանակով ֆինանսական ռեսուրսներ են հատկացվում՝ նույնիսկ ներկա վիճակն ապահովելու համար, ինչը հանգեցնելու է անտառների վիճակի հետագա վատթարացմանը։ 
Անտառային ոլորտում առկա խնդիրներից են.
Անտառային ոլորտի հիմնական խնդիրներից են անտառների և անտառային հողերի պահպանության, պաշտպանության, վերարտադրության և օգտագործման բնագավառում  արդյունավետ կայուն կառավարման համակարգի ստեղծումը, անտառային էկոհամակարգերի կայունության վրա կլիմայի փոփոխության, մարդածին գործոնների բացասական ազդեցության վերացումը կամ մեղմումը, անտառածածկ տարածքների ավելացումը, տեսակային կազմի բարելավումը, ապօրինի հատումների դեմ պայքարի արդյունավետության բարձրացումը, անտառային օրենսդրության մեխանիզմների կիրարկման ապահովումը, ոլորտում որակյալ մասնագետներով ապահովումը, անտառների պահպանության կարողությունների և կառավարման կառուցվածքային միավորների հզորացումը: 
Տվյալ բնագավառում իրականացվող քաղաքականությունը` Անտառային բնագավառում իրականացվող քաղաքականությունը նպատակաուղղված է ՀՀ անտառների և անտառային հողերի կայուն կառավարմանը` պահպանությանը, պաշտպանությանը, վերականգնմանը, անտառապատման և արդյունավետ օգտագործմանը:
Հայաստանի Հանրապետության անտառների (այդ թվում բնության հատուկ պահպանվող տարածքներում գտնվող անտառների) կառավարումն կիրականացվի անտառների պահպանության գերակայության սկզբունքով՝ ապահովելով սոցիալական ու տնտեսական պահանջմունքների և կլիմայական ու բնապահպանական պահանջների հավասարակշռումը։ Անտառների կառավարման պետական լիազորված մարմինը հանդիսանալու է Հայաստանի Հանրապետության բնապահպանության նախարարությունը:
Հայաստանի Հանրապետության անտառների պահպանության, պաշտպանության, վերարտադրության և կայուն օգտագործման բնագավառում պետական միասնական քաղաքականության մշակման, ներդրման և իրականացման նպատակով Հայաստանի Հանրապետության բնապահպանության նախարարության կառուցվածքում ձևավորվելու է անտառների պետական կոմիտե (այսուհետ՝ կոմիտե) և անտառների, բնության հատուկ պահպանվող տարածքների, ինչպես նաև կենսաբազմազանության և կենսաանվտանգության քաղաքականության վարչություն: Կոմիտեի կառավարման ներքո «Հայանտառ» պետական ոչ առևտրային կազմակերպության վերակազմավորման միջոցով ստեղծվելու է անտառային տնտեսությունները վարող պետական ոչ առևտրային կազմակերպություններ և ձևավորվելու է անտառների պատշաճ պահպանությանը նպատակաուղղված պարեկապահակային գործառույթներ իրականացնող անտառային պետական ծառայություն։
ՀՀ բնապահպանության նախարարության աշխատակազմի կառուցվածքում առաջարկվող կառուցվածքային  փոփոխություններն իրականացվելու են ՀՀ բնապահպանության և ՀՀ գյուղատնտեսության նախարարությունների աշխատակազմերում առկա հաստիքների հաշվին, իսկ կոմիտեի և անտառային պետական ծառայության, ինչպես նաև համապատասխան պետական ոչ առևտրային կազմակերպությունների ստեղծումը՝ «Հայանտառ» պետական ոչ առևտրային կազմակերպության հաստիքների հաշվին: 
Անտառային ոլորտի բարեփոխումները կիրականացվեն 3 տարվա ընթացքում, հետևյալ ուղղություններով՝ ինստիտուցիոնալ, օրենսդրական բարեփոխումներ, ինչպես նաև կառուցվածքային/կազմակերպչական զարգացում:
Կարգավորման նպատակը և բնույթը` «Անտառային ոլորտի բարեփոխումների հայեցակարգին, ռազմավարությանը և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունումը հնարավորություն կստեղծի կատարելագործել Հայաստանի Հանրապետության անտառների և անտառային հողերի կառավարման համակարգը, իրականացնել ինստիտուցիոնալ և օրենսդրական բարեփոխումներ, ապահովել ռազմավարական ուղիներ:
Նախագծի մշակման գործընթացում ներգրավված ինստիտուտները և անձինք` Հայաստանի Հանրապետության գյուղատնտեսության և բնապահպանության նախարարություններ:
Ակնկալվող արդյունքը` Հայաստանի Հանրապետության անտառների պահպանության, պաշտպանության, վերարտադրության և օգտագործման բնագավառում կատարելագործված և հստակեցված կայուն կառավարման համակարգի առկայություն, ապօրինի հատումների դեմ պայքարի արդյունավետություն: 
Իրավական ակտի նախագծմանը և քննարկմանը հասարակության մասնակցության մասին` «Անտառային ոլորտի բարեփոխումների հայեցակարգին, ռազմավարությանը և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագիծը տեղադրված է http://www.minagro.am/ և https://www.e-draft.am/ ինտերնետային կայքերում՝ հասարակությանն  իրազեկելու նպատակով: 
Միջազգային պայմանագրերով ստանձնած պարտավորությունների հետ համապատասխանությունը` «Անտառային ոլորտի բարեփոխումների հայեցակարգին, ռազմավարությանը և միջոցառումների ցանկին հավանություն տալու մասին»  Հայաստանի Հանրապետության կառավարության արձանագրային որոշման նախագիծը չի հակասում միջազգային պայմանագրերով ստանձնած պարտավորություններին:


















ՏԵՂԵԿԱՆՔ
«ԱՆՏԱՌԱՅԻՆ ՈԼՈՐՏԻ ԲԱՐԵՓՈԽՈՒՄՆԵՐԻ ՀԱՅԵՑԱԿԱՐԳԻՆ, ՌԱԶՄԱՎԱՐՈՒԹՅԱՆԸ և ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Անտառային ոլորտի բարեփոխումների հայեցակարգին, ռազմավարությանը և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ
«ԱՆՏԱՌԱՅԻՆ ՈԼՈՐՏԻ ԲԱՐԵՓՈԽՈՒՄՆԵՐԻ ՀԱՅԵՑԱԿԱՐԳԻՆ, ՌԱԶՄԱՎԱՐՈՒԹՅԱՆԸ և ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

«Անտառային ոլորտի բարեփոխումների հայեցակարգին, ռազմավարությանը և միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական  նվազեցում չի առաջանում: 
